
Er examen cònste de QUATE exercicis obligatòris. Cada exercici vau 2,5 punts. Hètz es exercicis 1 
e 4, e responetz a TOTES es qüestions que se i plantegen. Enes exercicis 2 e 3, trigatz UA des dues 
opcions (A o B) e responetz a TOTES es qüestions dera opcion trigada.
 Es respostes an d’èster clares e an d’èster redigides de manèra coerenta e coesionada, damb correccion 
gramaticau, lexicau e ortografica. 

Exercici 1. Analisi critica de hònts

Observatz es dues portades següentes e responetz as tres qüestions que se plantegen ara 
seguida.
[2,5 punts en totau]

Portada A. Era premsa e eth cambi politic: era Guèrra Civiu en Catalonha.

Hònt: La Vanguardia [Barcelona] (25 gèr 1939).

Portada B. Era premsa e eth cambi politic: es inicis deth franquisme en Catalonha.

Hònt: La Vanguardia [Barcelona] (27 gèr 1939).
Nòta: Eth titular dera portada en aranés serie: «Barcelona 
entara Espanha invicta de Franco».

1.1. Identificatz eth contèxte e es idees fondamentaus dera portada A.
 [0,5 punts]

1.2. Identificatz eth contèxte e es idees fondamentaus dera portada B.
 [0,5 punts]

1.3. Explicatz qué a passat entre era prumèra e era segona portada deth diari La Vanguardia, 
e reflexionatz sus era foncion propagandistica des mejans e eth ròtle qu’an enes diferen-
tes conjontures politiques.

 [1,5 punts]

Exercici 2. Situatz-vos en temps utilizant tèrmes istorics

Trigatz UA des dues opcions (A o B) e responetz ara qüestion que se i plantege.
[2,5 punts: 1,5 punts peth contengut dera redaccion e 0,2 punts per usatge adequat de cada un des cinc tèrmes istorics 
proposats]

OPCION A
Explicatz-li a un companh de classa com ère era luta obrèra en Catalonha en contèxte 

economic e sociau a compdar dera Prumèra Guèrra Mondiau enquiath còp militar deth 
1923. Ena vòsta explicacion auetz d’utilizar es cinc tèrmes següents d’ua manèra adequada: 
Salvador Seguí, CNT, pistolerisme, lei de hujudes e Sindicats Lliures.

OPCION B
Ètz part dera classa borgesa de Barcelona en 1888 e auetz d’explicar a un fabricant 

estrangèr damb qui auetz negòcis quin tipe de fòrces son excludides deth sistèma politic dera 
Restauracion, e tanben es rasons pes quaus se les margine. Ena vòsta explicacion auetz d’uti-
lizar d’ua manèra adequada es cinc tèrmes següents: republicanisme, carlisme, Pablo Iglesias, 
estabilitat deth sistèma e torn dinastic.

Exercici 3. Exposatz un tèma a trauès des descriptors deth glossari

Trigatz UA des dues opcions (A o B) e responetz ara qüestion que se i plantege.
[2,5 punts]

OPCION A
Exposatz d’ua manèra sintetica es trèts principaus e es granes diferéncies entre es cons-

titucions deth 1876 e deth 1931, e hètz ua brèu reflexion sus es rasons pes quaus ua des dues 
se considerèc democratica e era auta non.

OPCION B
Comparatz resumidament era òbra de govèrn dera Mancomunitat e era dera Generalitat 

republicana, e reflexionatz sus eth caractèr politic d’aguestes dues institucions hènt referéncia 
a com sigueren suprimides.

Exercici 4. Metez a pròva es vòsti sabers

Encerclatz era letra dera responsa corrècta des dètz qüestions següentes, auent en compde es 
contèxtes istorics proposadi.
[2,5 punts: cada responsa corrècta vau 0,25 punts. Per cada responsa erronèa se descompdaràn 0,08 punts; pes qües- 
tions non responudes non i aurà cap de descompde.]

Contèxte istoric: Ètz de visita en Espanha coma torista en 1973 e, quan tornatz tath vòste país, 
voletz explicar era situacion economica e politica qu’auetz observat. Responetz as qüestions 
següentes trigant era responsa que se correspone mès ben a çò qu’auetz viscut.

4.1. Eth Plan d’estabilizacion deth 1959 siguec
 a) un amàs de mesures entà sanejar era economia.
 b) un plan de reforma agrària.
 c) un acòrd damb es païsi europèus que permetie recéber ajudes.
 d) un programa de reformes sociaus.

4.2. Eth sector que s’opòse a tot tipe de reforma ena darrèra etapa deth franquisme se ditz
 a) Es irreductibles.
 b) Eth bónquer.
 c) Era OJE.
 d) postfranquisme.

4.3. Eth creishement economic en decenni des seishanta siguec possible gràcies
 a) ara ajuda deth Plan Marshall.
 b) as inversions estrangères, eth torisme e es remeses de divises dera emigracion.
 c) ath ligam fòrça estret damb es païsi europèus der entorn.
 d) as boni resultats finaus dera autarquia.

4.4. Era figura politica d’importància assassinada en 1973 e qu’a provocat ua crisi en regim 
a estat

 a) Blas Piñar.
 b) Luis Carrero Blanco.
 c) Melitón Manzanas.
 d) Joan de Borbon.

4.5. Eth sector «tecnocrata» a amiat a tèrme
 a) era modernizacion des fòrces armades gràcies a tecnics sovietics.
 b) era liura sindicacion.
 c) era proïbicion d’installar bases militares americanes.
 d) es Plans de Desvolopament.

Contèxte istoric: Auetz format part des Brigades Internacionaus en Catalonha durant era 
Guèrra Civiu. Quan tornatz tath vòste país voletz explicar es hèts ath vòste entorn. Responetz 
as qüestions següentes trigant era responsa que se correspone mès ben ad aquerò qu’auetz 
viscut.

4.6. Eth factor militar que permetec eth bombardament de diuèrses ciutats catalanes siguec
 a) era inexisténcia de bateries antiaerianes.
 b) era situacion estrategica dera aviacion italiana ena isla de Malhòrca.
 c) eth hèt qu’es republicans non auien aviacion.
 d) eth concors decisiu dera aviacion alemanda.

4.7. Era dirigenta anarquista catalana qu’arribèc a èster ministra de Sanitat e Assisténcia 
Sociau en Govèrn republican se cridaue

 a) María de Maeztu.
 b) Frederica Montseny.
 c) Dolores Ibárruri.
 d) Francesca Bonnemaison.

4.8. Eth nòm qu’adoptèc er enfrontament viscut en 1937 enes carrèrs de Barcelona entre 
dues concepcions sus era guèrra e eth cambi politic siguec

 a) processos de Barcelona.
 b) fets de la Fatarella.
 c) fets del Palau Sant Jordi.
 d) fets de Maig.

4.9. Un des organismes principaus deth poder popular en Catalonha dempús dera tempta-
tiva de còp d’estat siguec

 a) eth Bloc Obrer i Camperol.
 b) eth Comitè Central de Milícies Antifeixistes.
 c) er Ajuntament de Barcelona.
 d) era Comissió d’Indústries de Guerra.

4.10. Es tropes franquistes entrèren en Catalonha per prumèr còp
 a) en gèr deth 1939 per Barcelona.
 b) eth 19 de junhsèga de 1936 per Barcelona.
 c) entre març e abriu deth 1938 per Lhèida.
 d) a començaments deth 1937 per Èbre.

Espai per a la correcció

4.1 4.6

4.2 4.7

4.3 4.8

4.4 4.9

4.5 4.10

Total

[Se vos ac cau, podetz utilizar aguesta plana entà acabar de respóner es exercicis.]

[Se vos ac cau, podetz utilizar aguesta plana entà acabar de respóner es exercicis.]

